
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 17-Ի N 1678-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածը, <<Ջրօգտագործողների ընկերությունների և ջրօգտագործողների ընկերությունների միությունների մասին>> Հայաստանի Հանրապետության օրենքի 32-րդ և 35-րդ հոդվածները, ինչպես նաև ջրօգտագործողների ընկերությունների գործունեության համակարգման ու ջրօգտագործողների ընկերություններին անհատույց օգտագործման իրավունքով փոխանցված ոռոգման համակարգերի շահագործման արդյունավետությունը բարձրացնելու նպատակով
Հայաստանի Հանրապետության կառավարությունը որոշում է
1. Հայաստանի Հանրապետության կառավարության 2002 թվականի հոկտեմբերի 17-ի <<Հայաստանի Հանրապետության ջրօգտագործողների ընկերությունների և ջրօգտագործողների ընկերությունների միությունների գործունեությունը կանոնակարգող խորհուրդ ստեղծելու, խորհրդի կանոնադրությունը հաստատելու և գործադիր մարմնի մասին>> N1678-Ն որոշման (այսուհետ՝ Որոշում) մեջ կատարել հետևյալ փոփոխությունները՝
 1) Որոշման 3-րդ կետի <<կոմիտեին>> բառը փոխարինել <<կոմիտեի աշխատակազմին>> բառերով.
2) Որոշման N1 հավելվածը շարադրել նոր խմբագրությամբ համաձայն N1 հավելվածի. 

3) Որոշման N2 հավելվածը շարադրել նոր խմբագրությամբ համաձայն N2 հավելվածի: 

2. Հայաստանի Հանրապետության գյուղատնտեսության նախարարության ջրային տնտեսության պետական կոմիտեի նախագահին՝ ՀՀ պետական բյուջեից ջրօգտագործող ընկերություններին տրամադրվող ֆինանսական աջակցության չափաքանակները և դրանց օգտագործման արդյունավետությունը, անհրաժեշտության դեպքում, քննարկել Կանոնակարգող  խորհրդում:
